
 
 

 

Rangárþing eystra 

Austurvegi 4 

860 Hvolsvöllur 

Gunnarsholt, 3. mars, 2025 

 

Efni: Úthlutun úr Landbótasjóði 2025 

Ágæti styrkþegi,  

Þér hefur verið úthlutað styrk úr Landbótasjóði Lands og skógar fyrir 2025 og miðast 

styrkveiting þín við eftirfarandi lámarksaðgerðir:   

Dreifing tilbúins áburðar  30 ha   

Kastdreifing á grasfræi   15 ha   

Land og skógur útvegar birki  1.005  stk 

 

Land og skógur útvegar ykkur eftirfarandi fræ: 

 Túnvingull   300 kg 

 

Athugið að leiðbeiningar um áburðarskammta má finna hér að neðan. 

Sérstök athygli er vakin á því að farið er fram á mótframlag þátttakenda við verkefnið, þ.m.t 

vinnutíma, vélar og tæki.  

Ákveðið hefur verið að veita verkefninu þínu styrk að upphæð kr. 933.000 

Við uppgræðslu með tilbúnum áburði skal nota að lágmarki tvígildan NP áburð. Við 

áburðadreifingu eingöngu er miðað við 45 kg N/ha og 2,2 kg P/ha (180 kg/ha af áburði með 

25% N). Við grassáningu er miðað við að sáð sé um 20 kg/ha af húðuðu grasfræi og þá er 

miðað við 50 kg N/ha (200 kg/ha af áburði með 25% N). Ekki er ætlast til að styrkþegar noti 

stærri áburðarskammta og vakin er athygli á því að slíkt kemur niður á stærð 

aðgerðarsvæðis og getur það leitt til skerðingar á styrk.  

Í eftirfarandi töflu eru viðmið Landbótasjóðs um magn lífrænna áburðarefna við 

uppgræðslu. Við áætlun áburðarskammta lífræns efnis er tekið mið af efnainnihaldi, en 

almennt er ráðlagt að nota 150 kg N/ha að því gefnu að það þyki raunhæft skv. reynslu 

innan Lands og skógar. Stuðst er við reiknivél um lífrænan áburð til að ákvarða magn og 

kostnað á hektara, reiknivél þessi var unnin af verkfræðistofunni Eflu og Land og skógi. 

Hlekkur á lífrænu reiknivélina er hér að neðan, ef aðilar vilja fræðast meira um kostnað 



 
mismunandi áburðarefna við nýtingu á lífrænum áburði og samanburð við notkun á 

tilbúnum áburði: https://land.is/heim/landnyting/reiknivel-um-aburd/ 

 

Áætlað magn lífræns áburðar á hektara 

Lífrænn áburður tonn/ha   Lífrænn áburður tonn/ha 

Fiskeldisúrgangur 33.3   Kúamykja 22.2 

Gor 18.8   Molta 30.5 

Hænsnaskítur 7.2   Sauðatað 11.2 

kjötmjöl 1.6     

 

Þau sem hljóta hærri styrk en kr. 500.000 geta, þegar verk er hafið (búið að panta tilbúinn 

áburð), óskað eftir að fá helming styrks greiddan.  

Lokauppgjör vegna framkvæmda fer ekki fram fyrr en gögn um aðgerðir sumarsins hafa 

borist Landi og skógi, þ.e.a.s. GPS ferlar ásamt þar til gerðum útfylltum eyðublöðum (sjá 

slóð fyrir neðan). Ekki verður tekið á móti landfræðilegum gögnum (GPS staðsetningu) á 

öðru formi en .gpx, .kml eða í gegnum vefkort.  

Sé magn þess efnis sem dreifa skal (s.s. tilbúinn/lífrænn áburður eða heyrúllur), stærð 

aðgerðarsvæðis sem unnið er á eða aðrir þeir þættir sem áhrif hafa á niðurstöðu 

úthlutunar - minna en tilgreint var í umsókn og úthlutunin tók mið af, þá skerðist styrkur 

hlutfallslega.  

Einnig áskilur Land og skógur sér rétt til að skerða úthlutun að fullu ef gögn hafa ekki skilað 

sér á réttum tíma. 

 

 

Mikilvægar dagssetningar 

10. júlí – dreifing tilbúins áburðar skal vera lokið, nema um annað hafi verið samið 

o Dreifing milli 15. og 31. júlí: 30% skerðing 

o Dreifing 1. ágúst eða síðar telst ekki styrkhæf og fellur styrkur þá niður.  

1. október – dreifing lífræns áburðar skal vera lokið. 

1. október – öll gögn eiga að vera komin til Lands og skógar 

https://land.is/heim/landnyting/reiknivel-um-aburd/


 
Styrkþegar skulu hafa samband við héraðsfulltrúa eða verkefnisstjóra hið fyrsta komi í ljós ef ekki 

reynist unnt að vinna að verkefninu í samræmi við úthlutun þ.m.t undanþága á dagssetningum. 

Hægt er að hafa samband í gegnum netfangið lbs@landogskogur.is 

Ábyrgð styrkþega:  

o Verða sér út um uppgræðsluefni 

o Framkvæma aðgerðir á tilsettum tíma  

o Skila viðeigandi gögnum á tilsettum tíma 

o Fylgja gildandi reglum Landbótasjóðs en þær má finna á heimasíðu Lands og skógar, 

sjá Qr kóða hér að neðan.  

o Vinna í samræmi við skipulag og áætlanir og sækja um leyfi sé þeirra krafist 

o Vinna í samræmi við verndar – eða friðlýsingarskilmála viðkomandi svæðis, séu þeir 

til staðar 

Ábyrgð Lands og skógar  

o Úthlutun á styrk 

o Veita þátttakendum/styrkþegum ráðgjöf 

o Eftirlit með framkvæmdum og árangri aðgerða  

o Leggja til túnvinguls- og/eða melfræ ef þörf krefur 

o Greiða út styrk eftir að styrkþegi hefur unnið verkið í samræmi við úthlutun og skilað 

inn öllum viðeigandi gögnum 

Hér að neðan eru Qr kóðar með leiðbeiningum og upplýsingum um sjóðinn sem og 

eyðublöð sem skila þarf til Lands og skógar að aðgerð lokinni. 

 

 Eyðublöð:       Leiðbeiningar:       Reglur sjóðsins:                     Geo app:    
                                                                                                fyrir Android              fyrir Iphone 

                                                                                                             

Með von um gott samstarf og velgengni í framkvæmdum, 

Virðingarfyllst, 

f.h. Lands og skógar 

 


